
1. Ուժը կորցրած ճանաչել՝ 
1) Հայաստանի Հանրապետության կառավարության 2009 թվականի սեպտեմբերի 3-ի նիստի N36 արձանագրության 9-րդ կետով հավանության արժանացած «Հայաստանի Հանրապետության համայնքների (բնակավայրերի) քաղաքաշինական ծրագրային փաստաթղթերի մշակման և հաստատման գործընթացի բարեփոխման հայեցակարգին հավանություն տալու մասին» արձանագրային որոշումը.  
2) Հայաստանի Հանրապետության կառավարության 2011 թվականի նոյեմբերի 3-ի նիստի N43 արձանագրության 10-րդ կետով հավանության արժանացած «Հայաստանի Հանրապետության համայնքներում քաղաքաշինական էլեկտրոնային թույլտվությունների տրամադրման մեխանիզմների կանոնակարգման հայեցակարգին և համակարգի ներդրման ուղղություններից բխող միջոցառումների ժամանակացույցին հավանություն տալու մասին» արձանագրային որոշումը .
3) Հայաստանի Հանրապետության կառավարության 2011 թվականի նոյեմբերի 17-ի նիստի N45 արձանագրության 16-րդ կետով հավանության արժանացած «Հայաստանի Հանրապետության լանդշաֆտային ազգային քաղաքականության իրագործման հիմնադրույթներին հավանություն տալու մասին» արձանագրային որոշումը:

1. Անհրաժեշտությունը

Որոշման նախագծի ընդունումը պայմանավորված է Հայաստանի Հանրապետության կառավարության 2017 թվականի հոկտեմբերի 5-ի N 42 արձանագրային որոշման 45-րդ կետի 1-ին ենթակետով հավանության արժանացած «Պետական եկամուտների և ծախսերի վրա ազդեցութուն ունեցող ռազմավարական փաստաթղթերի մշակման, ներկայացան և հսկողության իրականացման հրահանգի» պահանջներին գործող փաստաթղթերը համապատասխանեցնելու անհրաժեշտությամբ:


1. Ընթացիկ իրավիճակը և խնդիրները

Հայաստանի Հանրապետության կառավարության արձանագրային որոշումներով նախատեսված միջոցառումների մի մասն իրականացվել է սահմանված ժամանակացույցերին համապատասխան: Հաշվի առնելով այն հանգամանքը, որ նշված արձանագրային որոշումները չեն բավարարում Հայաստանի Հանրապետության կառավարության 2017 թվականի հոկտեմբերի 5-ի N 42 արձանագրային որոշման 45-րդ կետի 1-ին ենթակետով հավանության արժանացած «Պետական եկամուտների և ծախսերի վրա ազդեցութուն ունեցող ռազմավարական փաստաթղթերի մշակման, ներկայացան և հսկողության իրականացման հրահանգի» պահանջներին, ապա անհրաժեշտություն է առաջացել ուժը կորցրած ճանաչել Որոշման նախագծով ներկայացված Հայաստանի Հանրապետության կառավարության արձանագրային որոշումները:
Միաժամանակ, դեռ չիրականացված միջոցառումներն արդեն ընդգրկված են քաղաքաշինության ոլորտը կարգավորող այլ իրավական ակտերում, իսկ տվյալ իրավական ակտերում տեղ չգտած միջոցառումներն, ըստ անհրաժեշտության, կներկայացվեն նոր ձևաչափով:  

«Հայաստանի Հանրապետության կառավարության մի շարք արձանագրային որոշումներում փոփոխություններ կատարելու մասին» Հայաստանի Հանրապետության  կառավարության արձանագրային որոշման նախագծի ընդունման կապակցությամբ պետական բյուջեում ծախսերի և եկամուտների փոփոխություններ չեն առաջանում:

             1.   Այլ իրավական ակտերում փոփոխությունների և/կամ լրացումների      անհրաժեշտությունը
«Հայաստանի Հանրապետության կառավարության մի շարք արձանագրային որոշումներում փոփոխություններ կատարելու մասին» Հայաստանի Հանրապետության կառավարության արձանագրային որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա: 
 2. Միջազգային պայմանագրերով ստանձնած պարտավորությունների հետ    համապատասխանությունը
«Հայաստանի Հանրապետության կառավարության մի շարք արձանագրային որոշումներում փոփոխություններ կատարելու մասին» Հայաստանի Հանրապետության  կառավարության արձանագրային որոշման նախագիծը համապատասխանում է միջազգային պայմանագրերով ստանձնած պարտավորություններին: 

